
Ungdómurin
Hans Andrias Kelduberg hevur 
eisini stórt álit á, at okkara 
ungdómur fer at megna at bera 
hetta samfelagið víðari og leggja 
omaná.

-Tey eru so væl fyri – ja, nógv 
betur enn vit vóru. Tey kunnu 

arbeiða í øðrum londum, men 
búgva í Føroyum. Tað ber væl 
til, sigur hann.

Hann fegnast um, at ung
dómurin hevur fingið ein ný
mótans miðnámsskúla í Havn, 
sum hann heldur fer at lyfta útbúg
vingarnar uppá eitt hægri støði.

-Unbgdómurin hevur uppi
borið góðar karmar, tí tað eru 
tey, sum skulu reka samfelagið 
víðari, sigur Hans Andrias 
Kelduberg.

ÁRNI GREGERSEN

Ongin veit sjálvandi 
enn at siga, hvør fer 
at manna Løgtingið 
eftir valið 31. august.

Vit vita frá undanfarnum 
valum, at nógv av treimum 
andlitum, vit hava lært at 
kenna seinastu fýra árini, ikki 
vera at síggja í komandi val
skeiði.

Sumi tí tey ikki stilla upp
aftur og onnur tí tey ikki vera 
vald.

Men 33 fólk skulu manna 
tingsessirnar og politisku 
flokkarnir brynja seg til valið, 
hóast tað kann tykjast rættu
liga friðarligt á politiska 
vígføllinum nú undan ólav
søku.

Tó lata flokkarnir við jøvn
um millumbili nøvn dryppa til 
almenningin. Nøvn, sum stilla 
upp til komandi val.

Ein teirra, sum bjóðar seg 
fram at sita á tingi er stjórin og 
reiðarin á Thor-samtakinum, 
Hans Andrias Kelduberg. Hann 
stillar upp fyri Fólkaflokkin til 
komandi val.

-Tað er ikki tí, at tað hevur 
ligið mær fremst í huga at 
gerast politikkari, men eg havi 
altíð fylgt hampuliga væl við í 
tí, sum hendir í samfelagnum 
og eg havi eisini ofta ein mein
ing um tingini, sigur 50-ára 
gamli reiðarin.

Hann leggur afturat, at 
hann politiskt helst altíð hevur 
ligið høgrumegin miðlinjuna í 
politikki og hevur havt eina 
liberala tilgongd til gerandis
dagin.

-Tað hevur eisini ligið mær 
frammalaga í sinni, at ta ið vit 
fáast við politikk, so eigur tað 
ikki at vera fyri egnan vinning, 
men at vit skulu arbeiða fyri 
einum avkasti til alt samfelagið 
sum heild, leggur hann afturat.

Nýggir 
kustar skulu 
roynast í 
valskeiðnum
Politisku flokkarnir leita 
framvegis eftir nýggjum 
valevnum at manna ting­
sessirnar í komandi valskeiði


